
KOMPYUTER QURILMALARINI O‘RGATISHGA MO‘LJALLANGAN 

VIZUAL KO‘RGAZMALI QUROLLAR YARATISH USULLARI 

Juraboyev Almir Jamshidovich 

Navoiy davlat pedagogika instituti, O‘zbekiston 

Annotatsiya: Ushbu maqolada umumiy o‘rta ta’lim maktab o‘quvchilarining 

kompyuterning qurilmalarini yig‘ish va ulardan foydalanishga oid tasavvurlarini 

shakllantirishga mo‘ljallangan visual o‘quv voisitalarni ishlab chiqishda 

foydalaniladigan kompyuterning grafik dasturlari va ta’lim platformasining 

imkoniyatlari keltirilgan. 

Tayanch so‘zlar: axborot-kommunikatsiya texnologiyalari, kompyuter 

qurilmalari, kompyuter grafikasi, vizual vosita, MAX, Blender, GoogleSketchUp, 

motivatsiya. 

Аннотация: В данной статье представлены возможности 

компьютерных графических программ и образовательной платформы, 

используемых при разработке визуальных обучающих сред, предназначенных 

для формирования представлений учащихся общеобразовательных школ о 

сборке и использовании компьютера. 

Ключевые слова: информационно-коммуникационные технологии, 

компьютерные устройства, компьютерная графика, визуальное средство, 

MAX, Blender, GoogleSketchUp, мотивация. 

Abstract: This article presents graphic computer programs and the capabilities 

of the educational platform used in the development of visual learning tools designed 

to form students of secondary schools ideas about the assembly and use of computer 

devices. 

Keywords: information and communication technologies, computer devices, 

computer graphics, visual tool, MAX, Blender, GoogleSketchUp, motivation. 

 Kirish. Bugungi kunda axborot-kommunikatsiya texnologiyalarining jadal 

ravishda rivojlanishi tufayli umumiy o‘rta ta’lim maktab o‘quvchilarining unga oid, 

xususan kompyuter qurilmalarini yig‘ish va ulardan samarali foydalanish bo‘yicha 

tasavvurlarini shakllantirishni zamonaviy yondashuvlarini ishlab chiqish zarurati 

paydo bo‘lmoqda [1-4]. Ushbu zaruratni, ya’ni o‘quvchilarning kompyuter 

qurilmalarini yig‘ish va ulardan foydalanishga oid tasavvurlarini shakllantirishning 

zamonaviy yondashuvlaridan biri sifatida visual ko‘rgazmali vositalardan 

foydalanishni keltirish mumkin. Shu bois, bugungi kunda kompyuter qurilmalarini 

yig‘ish va ulardan samarali foydalanishga doir visual ko‘rgazmali vositalarni ishlab 

chiqish dolzarb muammolardan biri sanaladi. 

Adabiyotlar tahlili. Ta’limga axborot-kommunikatsiya texnologiyalarini joriy 

etish nazariyasi va amaliyoti, masofadan o‘qitish texnologiyalarini qo‘llash 

muammolariga oid izlanishlar A.A.Abduqodirov, U.SH.Begimqulov, 

M.H.Lutfillayev, N.I.Taylakovlar tomonidan tadqiq etilgan. Umumiy o‘rta ta’lim 

maktablarida “Informatika va axborot texnologiyalari” fanini o‘qitish nazariyasi va 

amaliyotiga oid tadqiqotlar U.M.Mirsanov, U.K.Taylakov, L.S.Isroilova kabi olimlar 

tomonidan o‘rganilgan. 

Mustaqil Davlatlar Hamdo‘stligi mamlakatlarida umumiy o‘rta ta’lim 

maktablarida informatika va axborot texnologiyalari fanini o‘qitish metodikasi, 

o‘quvchilarda axborot texnologiyalariga oid kompetensiyalarini shakllantirishga 

bag‘ishlangan tadqiqotlar I.N.Bejina, D.V.Gulyakin, M.Y.Novikova, O.M.Osokina, 

E.V.Tanova, S.V.Charikova, I.V.Gavrilova, I.N.Slinkina, A.I.Gazeykina, 

D.G.Jemchujnikov kabi olimlar tomonidan amalga oshirilgan. 

Xorij maktablarida axborot texnologiyalarini o‘qitish metodikasiga 

bag‘ishlangan ilmiy-izlanishlar Divna Krpan, S.T.Narle, N.N.Philomena, A.Vee, 

Lennart Rolandsson, Monika Mladenović kabi olimlar tomonidan o‘rganilgan. 

Yuqorida keltirilgan tadqiqotlar umumiy o‘rta ta’lim maktab ta’lim-tarbiya 

jarayoniga raqamli texnologiyalarni joriy etish nazariyasi va amaliyoti, 

o‘quvchilarning axborot texnologiyalariga oid kompetensiyalarini shakllantirish 

mexanizmlari hamda “Informatika va axborot texnologiyalari” fanini o‘qitish 

metodikasi va o‘quvchilarning darsdan tashqari o‘quv faoliyatida kompyuterning 

amaliy dasturlarini o‘rgatish texnologiyalariga bag‘ishlangan bo‘lib, biroq 

o‘quvchilarga kompyuter qurilmalarini yig‘ish va ulardan foydalanishda visual 

ko‘rgazmali vositalardan foydalanish usullari ishlab chiqish ilmiy-nazariy jihatdan 

yetarlicha tadqiq etilmagan.  

 Tadqiqot metodologiyasi. Kompyuter qurilamalarini yig‘ish va ulardan 

foydalanishni o‘rganishda didaktik material sifatida ishlatiladigan grafiklar, 

diagrammalar, chizmalar va video ma’lumotlarning mavjudligiga qaramay, ularning 

ravshanligi va o‘quvchilar tomonidan voqelikni aks ettirishning ikki o‘lchovli 

vositalari bilan cheklangan. Bu gorizontal yoki vertikal tekislikdagi obyektlarning 

vizual proektsiyalari bo‘lib, plakatlar yoki kompyuter monitoridagi tekis tasvirlar 

ko‘rib chiqilayotgan obyektning fazoviy konturlarini va uning tarkibiy 

elementlarining joylashuvini yetkazishda bir muncha qiyinchiliklarni keltirib 

chiqaradi. 

Shuning uchun o‘quvchilarga kompyuter qurilmalarini yig‘ish va ulardan 

foydalanishni o‘rgatishga mo‘ljallangan zamonaviy visual o‘quv vositalarni ishlab 

chiqish lozim. Bularni kompyuterning uch o‘lchovli grafik dasturlari, xususan 3ds 

MAX, Blender, GoogleSketchUplardan hamda Poly.cam ta’lim platformasidan 

foydalanish maqsadga muvofiq sanaladi. Ushbu grafik dasturlar va ta’lim platformasi 

yordamida ishlab chiqilgan vizual ko‘rgazmali vositalarni qo‘llash darsda 

o‘qituvchiga har bir o‘quvchining o‘quv ma’lumotlar bilan mustaqil ishlashiga imkon 

beradi, bu unga individual topshiriq bo‘yicha eksperimental materialni batafsil tahlil 

qilishga imkon beradi. Shu bilan birga, turli xil jismoniy jarayonlar va materiallarning 

raqamli xususiyatlarini olish uchun zarur bo‘lgan vaqtni sezilarli darajada 

kamaytirish imkonini beradi. 

Tahlil va natijalar. Uch o‘lchovli (3D) kompyuter grafikasi dasturlari hozirda 

keng tarqalgan vizual ko‘rgazmalar yaratish usullari hisoblanadi. Shu bois, 

kompyuter qurilmalarini o‘rgatishga mo‘ljallangan vizual ko‘rgazmali qurollar 

yaratishda quyidagi grafik dasturlar va ta’lim platformasidan foydalanish tavsiya 

etiladi. 



“Elektron ta’lim” – “Электронное обучение” – “E-learning” December,  2023, No4, Vol. 4 ISSN2181-1199 

 

 97 

 1. 3ds MAX dasturi. Ushbu dastur animatsiya va uch oʻlchovli grafika 

yaratuvchi va tahrir qiluvchi imkoniyatiga ega bo‘lib, multimediya sohasidagi 

mutaxassislar va rassomlar uchun zamonaviy grafik vosita hisoblanadi [5-8]. Dastur 

yordamida kompyuter qurilmalarining uch o‘lchovli modellarini yaratish imkoni 

beriladi (1-chi rasmga qarang). 

 

1-rasm. 3D max dasturida obyektning yaratilishi. 

 2. Blender dasturi. Ushbu dastur professional modellashtirish uchun 

foydalaniladigan asosiy vosita hisoblanadi. Dastur yordamida turli geometrik 

primitivlar, o‘rnatilgan render mexanizmlari va integratsiyasi, animatsiya vositalari, 

vazifalarni avtomatlashtirish hamda video kombinatsiyasi, interaktiv funktsiyalar, 

tezkor modellashtirish imkoniyatlari mavjud [9, 10] (2-rasmga qarang). 

 

2-rasm. Blender dasturida foydalanish jarayoni  

 3. GoogleSketchUp dasturi. Mazkur dastur kompyuter qurilmalarini 

modellashtirish, uch o‘lchovli matn yaratish, tayyor modellar bilan ishlash 

imkoniyatiga ega [11]. Ushbu dastur yordamida har qanday murakkablikdagi 

loyihalarni ishlab chiqish imkoni beraladi (3-rasmga qarang). 

 

3-rasm. GoogleSketchUp dasturidan foydalanish jarayoni 

 4. Poly.cam platformasi. Ushbu ta’lim platformasi yordamida onlayn 3D 

formatli vositalarni loyihalash imkonini taqdim etadi. Platforma kompyuter 

qurilmalarini modellashtirish, sahnalar bilan ishlash, uch o‘lchovli matn yaratish, 

tayyor modellar bilan ishlashga mo‘ljallangan (4-rasmga qarang). 

 

4-rasm. Poly.cam platformasidan foydalanish jarayoni  

 Shunday qilib, yuqorida keltirilgan kompyuterning grafik dasturlari va ta’lim 

platformalari umumiy o‘rta ta’lim maktab o‘quvchilarining kompyuter qurilmalarini 

yig‘ish va ulardan foydalanishga oid tasavvurlarini shakllantirishga mo‘ljallangan 

visual vositalarni loyihalash imkonini beradi.  

 Xulosa va takliflar. Umumiy o‘rta ta’lim maktab o‘quvchilarining kompyuter 

qurilmalarini yig‘ish va ulardan foydalanishga oid tasavvurlarini shakllantirishda 

visual o‘quv vositalaridan foydalanish maqsadga muvofiq sanaladi. Buning uchun 

o‘qituvchi yuqorida taklif etilayotgan kompyuterning grafik dasturlaridan va ta’lim 

platformasidan foydalanib vizual o‘quv vositalarni ishlab chiqishi lozim. Ushbu 

grafik dasturlar va ta’lim platformasi yordamida ishlab chiqilgan vizual vositalar 

yordamida o‘quvchilarning kompyuterning qurilmalarini yig‘ish va foydalanishga oid 

motivatsiyasini oshirishga, tasavvurlarini shakllantirishga hamda “Informatika va 

axborot texnologiyalari” fanini qiziqarli tashkil etishga erishiladi. 

